
Xülasә  
2025-ci ilin birinci yarımilindә qlobal mühitdә mürәkkәb geosiyasi şәrait, ticarәt 

mәhdudiyyәtlәri vә s. sәbәbindәn qeyri-müәyyәnliyin artması fonunda mәrkәzi bankların monetar 
yumşalma qәrarlarında ehtiyatlı davranış müşahidә olunmuşdur . Baş verәn proseslәrlә bağlı 
siqnallar enerji bazarlarına da tәsirsiz ötüşmәmişdir. Qlobal mühitdә inkişaf etmiş ölkәlәr 
tәrәfindәn tәtbiq edilәn proteksionist siyasәtlәrin qlobal ticarәt axınlarına mövcud vә potensial 
tәsirlәri inkişaf etmәkdә olan iqtisadiyyatlar üçün әlavә risk amili kimi hesab edilir.  

Azәrbaycanda Real vaxt rejimindә hesablaşmalar sistemi (AZIPS) vә Xırda ödәnişlәr üzrә 
hesablaşma klirinq sistemi (XÖHKS) üzәrindәn hәyata keçirilәn ödәniş әmәliyyatlarına 
әsaslanan sahәlәrarası maliyyә axınları üzrә günlük verilәnlәr bazası bütövlükdә iqtisadiyyatda 
vә ayrı-ayrı iqtisadi fәaliyyәt sahәlәrindә fәallığın izlәnmәsi baxımından mühüm informasiya 
mәnbәyi kimi çıxış edir. Hәmçinin sahәlәrarası maliyyә axınları ümumi daxili mәhsulun (ÜDM-in) 
naukastinq vә proqnozlaşdırılmasında istifadә üçün dә faydalıdır. 

Hesabatda qeyri-neft-qaz ÜDM-in yüksәk tezlikdә izlәnilmәsi mәqsәdilә ödәniş 
daxilolmaları әsasında aktivlik indeksi hazırlanmış vә qeyri-neft-qaz ÜDM-in rüblük artım tempi 
ilә әlaqәsi Şәkil 1-dә göstәrilmişdir.1 2024-cü ilin dördüncü rübünün әvvәllәrindәn etibarәn qeyri-
neft sektoru üzrә iqtisadi aktivlik indeksindә müşahidә olunan azalma dinamikası cari ilin birinci 
rübündә dә davam etmişdir. İkinci rübdә iqtisadi aktivlik indeksindә әhәmiyyәtli bәrpa qeydә 
alınmışdır. Aprel ayından başlayaraq indeksdә davamlı artım müşahidә olunmuş vә rübün 
sonuna doğru indeks son dövrlәrin әn yüksәk sәviyyәsinә çatmışdır. Bu dinamika qeyri-neft-qaz 
ÜDM-in rüblük artım tempindә dә müşahidә olunmuşdur. Ümumilikdә, hesablamalara әsasәn 
iqtisadi aktivlik indeksinin rüblük artım tempi (7.55%) müsbәt olmuşdur ki, bu da rüblük faktiki 
qeyri-neft-qaz ÜDM artım tempinin artacağına әsas verir. 

Şәkil 1. Qeyri-neft-qaz ÜDM vә iqtisadi aktivlik indeksinin rüblük artım tempi (%-lә) 

 

 

 
1 İndeksin hesablanması mәqsәdilә iqtisadi fәaliyyәt sahәlәri üzrә mövsümi tәmizlәnmiş ödәniş daxilolmaları “Әsas komponentlәrin tәhlili” 
(Principal component analysis) metodu vasitәsilә vahid indeksdә aqreqatlaşdırılmışdır. İndeksin qeyri-neft-qaz ÜDM-in artım tempi ilә 
korrelyasiyası 45% tәşkil etsә dә, korrelyasiya әmsalı 2020-ci ilin yanvar ayından etibarәn 66%-ә yüksәlir. 



 
3 

 

Sahәlәrarası maliyyә axınlarının tәhlilinә dair hesabat dövr әrzindә bütövlükdә 
iqtisadiyyatda vә ayrı-ayrı iqtisadi fәaliyyәt sahәlәrindә ödәniş daxilolmalarının tәhlilinә hәsr 
olunmuşdur.2 Hesabat 2018-ci ilin әvvәlindәn indiyәdәk keçәn müddәti әhatә edәn günlük 
mәlumatlar әsasında hazırlanmış, 2025 vә 2024-cü illәrin ikinci rüblәri üzrә ödәniş daxilolmaları 
müqayisәli tәhlil edilmişdir. 

2025-cü ilin birinci rübünә nәzәrәn hesabat dövründә ÜDM-in istehlak vә dövlәt alışları 
komponentlәri üzrә aktivlik indeksindә azalma qeydә alınmışdır. İnvestisiya vә ixrac 
komponentlәri üzrә aktivlik indeksindә rübün әvvәlindә azalma müşahidә edilsә dә, rübün 
ortasından etibarәn yuxarı doğru meyl görünmüşdür. Bu komponentlәr üzrә aktivlik indeksindә 
rübün sonuna doğru artım qeydә alınmışdır. Hesabat dövründә ötәn ilin eyni dövrü ilә 
müqayisәdә indeks üzrә çәkili artıma әn çox töhfә verәn fәaliyyәt sahәsi ticari sektorda 
mәdәnçıxarma sәnayesi, qeyri-ticari sektorda isә tikinti olmuşdur. 

2025-ci ilin ikinci rübündә әvvәlki dövrlәrlә müqayisәdә ödәniş daxilolmaları üzrә 
dinamikada daha az volatillik müşahidә edilmişdir (Şәkil 2). Aprel ayında daxilolmalar aşağı 
sәviyyәyә düşsә dә, may ayından etibarәn sabit artım meyli qeydә alınmışdır. Nәticәdә, iyun 
ayının sonlarda daxilolmalar ötәn ilin maksimum sәviyyәsini üstәlәmişdir. Bütövlükdә, 2025-ci ilin 
ikinci rübü әrzindә maliyyә axınlarının hәcmi ötәn ilin müvafiq dövrü ilә müqayisәdә 7.3% vә ya 
1 953.6 mln. manat artaraq 28.9 mlrd. manat3 tәşkil etmişdir.4 

Şәkil 2. İllәr üzrә gündәlik maliyyә axınları (mln. manat)5 

 

 İqtisadi aktivlik indeksi 

İqtisadi aktivlik indeksinin hesablanması zamanı milli hesablar sisteminә uyğun olaraq hәr 
bir iqtisadi fәaliyyәt sahәsinin ÜDM-dәki çәkisindәn istifadә olunmuşdur. Belә ki, ayrı-ayrı 

 
2 Sahәlәrarası maliyyә axınlarının verilәnlәr bazası AZIPS vә XÖHKS üzәrindәn daxil olan ödәnişlәrә dair mәlumatlar üzәrindә qurulmuşdur. 
Bankdaxili vә ölkәxarici ödәnişlәr vә daxilolmalar AZIPS mәlumat bazasında әhatә olunmur. 
3 Hesabatda qeyd olunan bütün artım mәlumatları cari qiymәtlәrlә nominal ifadәdә verilmişdir. 
4 Hesabatda maliyyә vә sığorta sektorunun mәrkәzi bankın fәaliyyәti vә digәr qruplara daxil edilmәyәn sair maliyyә vasitәçiliyi siniflәri üzrә 
әmәliyyatlar nәzәrә alınmamışdır. Hәr iki sinif üzrә qeydә alınan әmәliyyatlar әsasәn investisiya şirkәtlәrinin kommersiya bankları üçün 
Azәrbaycan Mәrkәzi Bankının not hәrracı üzrә sifarişinin icra olunmayan hissәsinin qaytarılması, bankların notlar alması üçün investisiya 
şirkәtlәrinә köçürdüyü mәblәğlәr üzrә әmәliyyatlardır. Qeyd edәk ki, bu әmәliyyatlar volatil olduğu üçün maliyyә sektoru üzrә iqtisadi aktivlik 
göstәricisini tәhrif edir. Әlavә olaraq cari hesabatda iqtisadi aktivliyi әks etdirmәyәn ödәnişlәr (hesabın möhkәmlәndirilmәsi üzrә müәssisә daxili 
ödәnişlәr vә.s.) hesablamalardan çıxarılmışdır. Bu baxımdan әvvәlki hesabatlarla müqayisәdә rәqәmlәrdә müәyyәn fәrqlәr yarana bilәr.   
5 Qrafik mövsümi tәmizlәnmiş 21 günlük sürüşkәn orta üsulu ilә hesablanmış mәlumatlar әsasında hazırlanmışdır. Günlük ödәnişlәrin 
hesablanmasında hәr bir iqtisadi fәaliyyәt sahәsinin әn son dövrә olan ÜDM-dәki çәkisindәn istifadә olunmuşdur. 

fәaliyyәt sahәlәrindә mövsümi tәmizlәnmiş günlük maliyyә axınlarının hәcminin faiz dәyişmәsi 
hәmin sahәnin iqtisadiyyatda xüsusi çәkisinә әsasәn vahid indeksdә aqreqatlaşdırılmışdır. Bu 
baxımdan ödәniş daxilolmalarının ümumi hәcm göstәricisi ilә müqayisәdә bu indeks iqtisadi 
fәallığı daha yaxşı әks etdirmәyә imkan verir. İndeksin representativliyinin artırılması mәqsәdilә 
2018-ci ilin 5 aprel tarixi baza dövrü olaraq qәbul edilmişdir (indeks = 100). 

2025-ci ilin ikinci rübünün әvvәllәrindәn aktivlik indeksindә artım müşahidә edilsә dә, 
indeks ötәn rübün maksimum sәviyyәsinә çata bilmәmişdir (Şәkil 3). İndeksin rübün sonlarına 
doğru artmasını ixrac vә investisiya üzrә artım ilә izah etmәk olar. Rüb әrzindә iqtisadi aktivlik 
indeksi ötәn ilin müvafiq dövrünә nәzәrәn 1.7% artmışdır.  

Şәkil 3. Ümumi iqtisadi aktivlik indeksi6 

 

2025-ci ilin ikinci rübündә ÜDM-in başlıca xәrc komponenti olan istehlak vә dövlәt alışları 
üzrә aktivlik indeksindә ötәn rüb göstәricisi ilә müqayisәdә azalma qeydә alınmışdır. İnvestisiya 
üzrә aktivlik indeksi son bir ildә yüksәk volatillik nümayiş etdirmәyinә baxmayaraq, hesabat 
dövründә tarixi maksimum sәviyyәsinә çata bilmәmişdir. İxrac komponenti üzrә aktivlik 
indeksindә rübün başlanğıcında azalma qeydә alınsa da, dövrün sonlarına doğru artım müşahidә 
edilmişdir (Şәkil 4).7 Bütövlükdә, komponentlәr üzrә aktivlik indeksi ötәn illәrin maksimum 
sәviyyәlәrindәn yuxarıda qәrarlaşa bilmәmişdir. 

Şәkil 4. ÜDM-in başlıca xәrc komponentlәri üzrә aktivlik indeksi 

 
 

6 İndeks 60 günlük (iş günü) sürüşkәn orta әsasında hesablanmışdır.  
7 ÜDM-in xәrc komponentlәri üzrә ödәniş daxilolmalarının bölgüsünün aparılması mәqsәdilә 2016-cı ildә Dövlәt Statistika Komitәsi tәrәfindәn 
dәrc olunmuş Xәrclәr-buraxılış cәdvәlindәn istifadә edilmişdir (https://www.stat.gov.az/source/system_nat_accounts/az/2016_3az.xls). 

İqtisadi fәaliyyәt sahәlәri üzrә maliyyә axınları8 
2025-cü ilin ikinci rübündә ümumi ödәniş daxilolmalarında әn yüksәk paya malik iqtisadi 

fәaliyyәt sahәlәri dövlәt idarәetmәsi vә müdafiә (25.6%), topdan vә pәrakәndә ticarәt (14.7%) vә 
tikinti (12.6%) olmuşdur (Şәkil 5). Daxilolmalarda ötәn ilin müvafiq dövrünә nәzәrәn artıma әn 
yüksәk töhfә verәn iqtisadi fәaliyyәt sahәlәri isә tikinti (504.7 mln. manat artım) vә mәdәnçıxarma  
(490.8 mln. manat artım) sahәlәri olmuşdur. 

Şәkil 5. Maliyyә axınlarında sektorların xüsusi çәkisi 

 

 

 A - Kәnd tәsәrrüfatı, meşә tәsәrrüfatı vә balıqçılıq, B - Mәdәnçıxarma sәnayesi, C - Emal sәnayesi, D - 
Elektrik enerjisi, qaz vә buxar istehsalı, bölüşdürülmәsi vә tәchizatı, E - Su tәchizatı, tullantıların 
tәmizlәnmәsi vә emalı, F - Tikinti, G - Ticarәt, nәqliyyat vasitәlәrinin tәmiri, H - Nәqliyyat vә anbar 
tәsәrrüfatı, I - Turistlәrin yerlәşdirilmәsi vә ictimai iaşә, J - İnformasiya vә rabitә, K - Maliyyә vә sığorta 
fәaliyyәti, L -  Daşınmaz әmlakla әlaqәdar әmәliyyatlar, M - Peşә, elmi vә texniki fәaliyyәt, N - İnzibati vә 
yardımçı xidmәtlәrin göstәrilmәsi, O - Dövlәt idarәetmәsi vә müdafiә, sosial tәminat, P - Tәhsil, Q - Әhaliyә 
sәhiyyә vә sosial xidmәtlәrin göstәrilmәsi, R - İstirahәt, әylәncә vә incәsәnәt sahәsindә fәaliyyәt, S - Digәr 
sahәlәrdә xidmәtlәrin göstәrilmәsi 

 
8 İqtisadi fәaliyyәt növlәrinin tәsnifatına (https://www.stat.gov.az/menu/5/source/Iqt_nov_tes.pdf) әsasәn 

Hesabat dövrü әrzindә iqtisadi fәaliyyәt sahәlәrindә artım vә azalma dinamikasına vә 
ümumi ödәniş daxilolmalarına dair mәlumatlar Şәkil 6-da, hәmçinin Әlavәlәr bölmәsindә Cәdvәl 
1-dә göstәrilmişdir. Bütövlükdә rüb әrzindә maliyyә axınları üzrә ötәn ilin eyni dövrünә nәzәrәn 
beş iqtisadi fәaliyyәt sahәsindә (elektrik enerjisi, qaz vә buxar istehsalı, su tәchizatı, informasiya 
vә rabitә, dövlәt idarәetmәsi vә müdafiә vә digәr sahәlәrdә xidmәtlәrin göstәrilmәsi) azalma, 
qalanlarında isә artım qeydә alınmışdır (Şәkil 6). 

 Elektrik enerjisi, qaz vә buxar istehsalı iqtisadi fәaliyyәt sahәsindә, elektrik enerjisinin 
istehsalı (22 mln. manat) vә buxar tәchizatı (2.8 mln. manat) qruplarında artım müşahidә 
olunsa da, ümumi azalma әsasәn qaz istehsalı qrupu üzrә maliyyә axınlarında qeydә 
alınan azalmadan qaynaqlanmışdır. Belә ki, bu qrup üzrә ötәn ilin eyni dövrü ilә 
müqayisәdә 165.2 mln. manatlıq azalma qeydә alınmışdır. 

 Digәr sahәlәrdә xidmәtlәrin göstәrilmәsi iqtisadi fәaliyyәt sahәsindә azalma sair ictimai 
birliklәrin fәaliyyәti, kommersiya, sahibkar vә peşakar ictimai tәşkilatların vә sair fәrdi 
xidmәtlәrin göstәrilmәsi qrupları ilә әlaqәdar olmuşdur. Belә ki, bu qruplar üzrә ötәn ilin 
eyni dövrü ilә müqayisәdә müvafiq olaraq 242.4 mln. manat, 15 mln. manat vә 24 mln. 
manat azalma qeydә alınmışdır. 

 
İqtisadi fәaliyyәt sahәlәri üzrә әn çox artım sәhiyyә vә sosial xidmәtlәr (3.3 dәfә), 

yaşayışın tәşkili vә ictimai iaşә (53.2%) vә kәnd tәsәrrüfatı (31.1%) sahәlәrindә olmuşdur. 

 2025-ci ilin ikinci rübündә sәhiyyә vә sosial xidmәtlәr iqtisadi fәaliyyәt sahәsi üzrә ödәniş 
daxilolmaları ötәn ilin eyni rübünә nәzәrәn 395.1 mln. manat artaraq 577.3 mln. manat 
tәşkil etmişdir. Bu sahәdә bütün qruplar üzrә artım qeydә alınmışdır. Sektorda artıma töhfә 
verәn әsas qruplar xәstәxanaların fәaliyyәti (268.5 mln. manat), sәhiyyә sahәsindә sair 
fәaliyyәt (92.2 mln. manat) vә yaşayışa tәminatsız sair sosial xidmәtlәrin göstәrilmәsi 
(20.7 mln. manat) olmuşdur. 

 Hesabat dövründә tikinti sahәsi üzrә ümumi ödәniş daxilolmaları 3.6 mlrd. manat tәşkil 
etmişdir. Bu sahә üzrә ötәn ilin eyni dövrü ilә müqayisәdә 16.3% vә ya 504.7 mln. manatlıq 
artımı qeydә alınmışdı. Artımın әsas sәbәbi, әsasәn yollar vә küçәlәrin salınması, dәmir 
yolların tikintisi vә yaşayış vә qeyri-yaşayış binaları qrupları üzrә qeydә alınan 
daxilolmalarla әlaqәdar olmuşdur. Bu qruplar üzrә daxilolmalar ötәn ilin eyni dövrü ilә 
müqayisәdә müvafiq olaraq 343.1 mln. manat  vә 307.6 mln. manat artmışdır. Bundan 
әlavә elektrik vә su kәmәri sistemlәrinin quraşdırılması (53.2 mln. manat), elәcә dә 
ixtisaslaşdırılmış tikinti işlәri (23.7 mln. manat) üzrә dә artım müşahidә olunmuşdur. Digәr 
tәrәfdәn tәcrübә tikinti işlәri (-201.6 mln. manat) vә mülk tәyinatlı digәr obyektlerin tikintisi 
(-13.5 mln. manat) qruplarında azalma qeydә alınmışdır. 

 2025-ci ilin ikinci rübündә mәdәnçıxarma sәnayesi üzrә ödәniş daxilolmaları ötәn ilin eyni 
rübünә nәzәrәn 30.7% vә ya 490.8 mln. manat artmışdır. Artıma töhfә әsasәn xam neft 
hasilatı (415.6 mln. manat) vә neft vә tәbii qaz hasilatı sahәsindә xidmәtlәrin göstәrilmәsi 
(52.4 mln. manat) qruplarından irәli gәlmişdir. 

 Emal sәnayesi üzrә iqtisadi fәaliyyәt sahәsindә ödәniş daxilolmaları hesabat dövründә 2,6 
mlrd. manat tәşkil etmişdir ki, bu da ötәn ilin müvafiq dövrü ilә müqayisәdә 14.5% artımı 
göstәrir. Sözügedәn artım әsasәn әsas kimyәvi maddәlәrin, gәmi qayırma vә hazır metal 
mәmulatlarının tәmiri kimi qruplarda müşahidә olunmuşdur. Bu qruplar üzrә ödәniş 
daxilolmalarında müvafiq olaraq 54.8 mln. manat, 41,4 mln. manat vә 33 mln. manatlıq 
artım qeydә alınmış, nәticә bu qruplar emal sәnayesindә ümumi artıma töhfә vermişdir.  

Şәkil 6. İqtisadi fәaliyyәt sahәlәri üzrә maliyyә axınlarında dәyişmә, benefisiarlar üzrә 
(2025-cü ilin ikinci rübü, әvvәlki ilin müvafiq dövrünә nәzәrәn) 

 
 

Ticari vә qeyri-ticari sektorlarda maliyyә axınları 

2025-cü ilin ikinci rübündә ödәniş daxilolmalarında qeyri-ticari sektorun üstünlüyü davam 
etmişdir. Ticari sektorda ödәniş daxilolmaları ümumi daxilolmaların 19.9%-i tәşkil etmәklә 5.7 
mlrd. manat, qeyri-ticari sektorda isә 80.1%-i tәşkil etmәklә 23.1 mlrd. manat olmuşdur. Ticari vә 
qeyri-ticari sektorların maliyyә axınlarında payı onların qeyri-neft ÜDM-dәki payına uyğundur. 
Artım müşahidә olunan fәaliyyәt sahәlәrinin ümumi ticari sektor üzrә daxilolmalarda payı 88.1%, 
azalma müşahidә olunan fәaliyyәt sahәsinin payı isә 11.9% tәşkil etmişdir. Ümumi iqtisadi aktivlik 
indeksindә artım әsasәn ticari sektorun artım dinamikası hesabına baş vermişdir (Şәkil 7). 
Bütövlükdә cari ilin ikinci rübü әrzindә ticari sektor üzrә aktivlik indeksi keçәn ilin ikinci rübü ilә 
müqayisәdә daha aktiv olmuşdur.   

Şәkil 7. Ticari vә qeyri-ticari sektorlar üzrә iqtisadi aktivlik indeksi 
(Sol qrafik ticari, sağ qrafik isә qeyri-ticari aktivlik indeksini göstәrir.) 

16.3%

Daşınmaz әmlak

Nәqliyyat vә anbar tәsәrrüfatı

Emal sәnayesi

Tikinti

İstirahәt, әylәncә vә incәsәnәt

İnzibati vә yardımçı xidmәtlәr

Mәdәnçıxarma sәnayesi

Kәnd tәsәrrüfatı

Yaşayışın tәşkili vә ictimai iaşә

Sәhiyyә vә sosial xidmәtlәr

Ümumi ödәniş daxilolmalarında ticari vә qeyri-ticari sektorların payını göstәrәn rüblük 
dinamika Şәkil 8-dә verilmişdir. Ticari vә qeyri-ticari sektorların nisbәti mühüm mikro vә 
makroiqtisadi dәyişәnlәrlә yanaşı mövsümilikdәn dә tәsirlәnir. 2025-cü ilin ikinci rübündә ticari 
sektorun ümumi daxilolmalardakı payı ötәn rübә nәzәrәn 2 faiz bәndi artmışdır. 

Şәkil 8. Maliyyә axınlarında ticari vә qeyri-ticari sektorların payı 

 
 

Neft vә qeyri-neft sektorları üzrә maliyyә axınları 
2025-ci ilin ikinci rübündә neft sektoru üzrә iqtisadi aktivlik indeksindә ötәn ilin eyni rübü 

müqayisәdә artım meyili davam etmişdir. Belә ki, indeks hesabat dövründә ötәn ilin eyni dövrü 
ilә müqayisәdә 19.8% artmışdır. Qeyri-neft sektoru üzrә aktivlik indeksidә 2025-ci ilin ikinci 
rübündә azalma tendensiyası müşahidә edilmişdir. 2024-cü ilin eyni rübü ilә müqayisәdә qeyri-
neft sektoru üzrә indeks 6.5% azalmışdır (Şәkil 9). 

Şәkil 9. Neft vә qeyri-neft sektorları üzrә iqtisadi aktivlik indeksi 
(Sol qrafik neft, sağ qrafik isә qeyri-neft aktivlik indeksini göstәrir.) 

Maliyyә axınlarının sahәvi istiqamәti 

2025-ci ilin ikinci rübündә iqtisadi fәaliyyәt sahәlәri arasında maliyyә axınlarının istiqamәti 
ilә bağlı dinamika Şәkil 10-da göstәrilmişdir. Ümumilikdә, maliyyә axınlarına әsasәn qarşılıqlı 
әlaqәlәr ticarәt, nәqliyyat vasitәlәrinin tәmiri sahәsi ilә ticari sahәlәr olan kәnd tәsәrrüfatı, 
mәdәnçıxarma vә emal sәnayәsi arasında olmuşdur. Hәmçinin, dövlәt idarәetmә vә müdafiә 
sahәsindәn maliyyә vә sığorta fәaliyyәti, tәhsil vә әhaliyә sәhiyyә vә sosial xidmәtlәrin 
göstәrilmәsi kimi sahәlәrә maliyyә axınları müşahidә edilmişdir.  
 

Şәkil 10. İqtisadi fәaliyyәt sahәlәri arasında maliyyә axınlarının istiqamәti9 

 
  

A - Kәnd tәsәrrüfatı, meşә tәsәrrüfatı vә balıqçılıq, B - Mәdәnçıxarma sәnayesi, C - Emal sәnayesi, D - 
Elektrik enerjisi, qaz vә buxar istehsalı, bölüşdürülmәsi vә tәchizatı, E - Su tәchizatı, tullantıların 
tәmizlәnmәsi vә emalı, F - Tikinti, G - Ticarәt, nәqliyyat vasitәlәrinin tәmiri, H - Nәqliyyat vә anbar 
tәsәrrüfatı, I - Turistlәrin yerlәşdirilmәsi vә ictimai iaşә, J - İnformasiya vә rabitә, K - Maliyyә vә sığorta 
fәaliyyәti, L -  Daşınmaz әmlakla әlaqәdar әmәliyyatlar, M - Peşә, elmi vә texniki fәaliyyәt, N - İnzibati vә 
yardımçı xidmәtlәrin göstәrilmәsi, O - Dövlәt idarәetmәsi vә müdafiә, sosial tәminat, P - Tәhsil, Q - Әhaliyә 
sәhiyyә vә sosial xidmәtlәrin göstәrilmәsi, R - İstirahәt, әylәncә vә incәsәnәt sahәsindә fәaliyyәt, S - Digәr 
sahәlәrdә xidmәtlәrin göstәrilmәsi. 

 
9 Dairә iqtisadi fәaliyyәt sahәlәri üzrә bәrabәr seqmentlәrә bölünmüş vә rәnglәr әsasında fәrqlәndirilmişdir. Çevrә xәttindәki şkala hәr bir iqtisadi 
fәaliyyәt sahәsindәn xaricolmaları faiz nisbәtindә göstәrir. Fәrqli rәngә malik xәtlәr  hәmin sektora müvafiq sektorlardan daxilolmaları bildirir. Bәzi 
xәtlәrin qalınlığının dәyişmәsi emitent vә benefisiar sahәnin fәrqli hәcm miqyasından irәli gәlir. 

Metodoloji qeydlәr 
Sahәlәrarası maliyyә axınlarının tәhlili dövr әrzindә Milli ödәniş sistemi vasitәsilә hәyata 

keçirilmiş ödәniş daxilolmaları (benefisiar) әsasında hazırlanmışdır. AZIPS sistemindә ayrı-ayrı 
subyektlәr tәrәfindәn hәyata keçirilmiş әmәliyyatlar Dövlәt Vergi Xidmәtinin AVİS mәlumat 
bazasından әldә olunmuş hәr bir VÖEN sahibinin aid olduğu әsas iqtisadi fәaliyyәt sahәsi üzrә 
qruplaşdırılmışdır. Ödәniş daxilolmaları barәdә mәlumatlar Beynәlxalq Standart Sәnaye 
Tәsnifatına (ISIC) әsasәn 19 fәaliyyәt sahәsi üzrә aqreqatlaşdırılmışdır. Sahәlәrarası maliyyә 
axınları statistikası günlük әsasda qurulmuş, tәhlil zamanı hәr bir iqtisadi fәaliyyәt sahәsi üzrә 
günlük kәnarlaşmalar (autlayerlәr) müәyyәn edilmiş vә vinsorlaşdırılmışdır.  

Ödәniş daxilolmalarının tәhlili zamanı bir sıra mövsümi meyillәr aşkara çıxarılmışdır. Buna 
misal olaraq, cümә axşamı günlәrindә vә dekabr ayında dövri olaraq daha çox ödәnişlәrin hәyata 
keçirildiyini, bazar ertәsi günlәrindә vә yanvar ayında isә daha az ödәnişlәrin hәyata keçirildiyini 
qeyd etmәk mümkündür (Şәkil 11 vә 12). 

Şәkil 11. Maliyyә axınlarının hәftәnin günlәri üzrә paylanması (mln. manat)10 

 
Dövri tәsirlәrin aradan qaldırılması mәqsәdilә zaman sıraları trend, mövsümi vә qalıq 

olaraq aşağıdakı kimi dekompozisiya olunmuşdur.  

𝑦ሺ𝑡ሻ ൌ 𝑔ሺ𝑡ሻ ൅ 𝑠ሺ𝑡ሻ ൅ 𝑒ሺ𝑡ሻ 11    (1) 

Burada 𝑦ሺ𝑡ሻ zaman sırası, 𝑔ሺ𝑡ሻ trend, 𝑠ሺ𝑡ሻ hәftәlik vә aylıq mövsümi komponentlәr, 𝑒ሺ𝑡ሻ 
mövsümu vә yaxud trendlә izah oluna bilmәyәn idiosinkratik dәyişikliklәri bildirir.12  

 

 

 

 
10 Hәr bir gün üçün günlük ödәnişlәrin cәmi göstәrilmişdir. Hәftәlik mövsümiliyin aydın görünmәsi üçün hәr bir gün müvafiq rәnglә göstәrilmişdir. 
11 AZIPS-dә hәftә sonları vә bayram günlәri ödәnişlәr olmadığı üçün onların effektlәri nәzәrә alınmamışdır.  
12 𝑠ሺ𝑡ሻ ൌ 𝑠ሺ𝑡ሻ௛ə௙௧ə௟௜௞ ൅ 𝑠ሺ𝑡ሻ௔௬௟ప௤) kimi, trend komponenti g(t)=µt zamandan xәtti asılılıq kimi modellәşdirilmişdir.  

Şәkil 12. Maliyyә axınlarının ilin ayları üzrә paylanması13 

 

Mövsümi tәsirlәrin müәyyәnlәşdirilmәsindә “Fourier” dekompozisiyasından vә “Prophet” 
statistik proqramlaşdırma paketindәn (R, Python) istifadә edilmişdir (Taylor and Letham, 2017).14 
“Fourier” sıralarına әsasәn tәkrarlanan proseslәr aşağıdakı kimi aproksimasiya oluna bilәr 
(Campbell and Diebold, 2005; De Livera, Hyndman and Snyder, 2011): 

𝑠ሺ𝑡ሻ ൌ ෍ ቀ𝑎௡ cos ଶగ௡௧

௉
൅ 𝑏௡ sin ଶగ௡௧

௉
ቁ

ே

௡ୀଵ
  (2) 

Yuxarıda qeyd olunmuş 𝑎௡ vә 𝑏௡ müәyyәnlәşdirilmәli olan parametrlәri, 𝑃 zaman kәsiyini  
(gündәlik zaman sırası üçün 𝑃 ൌ 365.25) bildirir. Paramaterlәrin müәyyәnlәşdirilmәsi üçün hәr 
bir t-kәmiyyәtinә görә mövsümi vektorların matrisinin qurulması tәlәb olunur. Mәsәlәn, illik 
mövsümilik vә N = 10 ilә mövsümi vektorların matrisi aşağıdakı kimi tәyin olunur: 

𝑋ሺ𝑡ሻ ൌ  ቂcos ቀଶగሺଵሻ௧

ଷ଺ହ.ଶହ
ቁ , … , 𝑠𝑖𝑛 ቀଶగሺଵ଴ሻ௧

ଷ଺ହ.ଶହ
ቁቃ  (3) 

Daha sonra mövsümi komponent aşağıdakı kimi müәyyәnlәşdirilmişdir: 

𝑠ሺ𝑡ሻ ൌ 𝑋ሺ𝑡ሻ𝐵  (4)15 

Zaman sırası mövsümi tәmizlәndikdәn sonra  iqtisadi aktivlik indeksi hesablanmışdır. 
İqtisadi aktivlik indeksinin hesablanmasında hәr bir iqtisadi fәaliyyәt sahәsinin ÜDM-dәki 
çәkisindәn istifadә olunmuşdur.  

Növbәti hesabatlarda metodologiyanın mütәmadi tәkmillәşdirilmәsi nәzәrdә tutulur. 

 

 

 

 
13 Hәr bir ay üçün günlük әmәliyyatların sayı göstәrilmişdir. Yanvar ayında ödәnişlәrin azaldığı, dekabr ayında çoxaldığı aylıq mövsümiliyi 
aydın şәkildә göstәrir. 
14 Taylor, Sean J., & Benjamin Letham. "Forecasting at scale." The American Statistician 72.1 (2018): 37-45 
15 B=[a1,b1,...,aN ,bN] 

Әlavәlәr16 
A. Kәnd tәsәrrüfatı, meşә tәsәrrüfatı vә balıqçılıq 

 
B. Mәdәnçıxarma sәnayesi 

 
C. Emal sәnayesi 

 

 
16 Qrafiklәr 21 günlük sürüşkәn orta (mövsümi tәmizlәnmiş) üsulu ilә hesablanmış mәlumatlar әsasında hazırlanmışdır. Rәqәmlәr gündәlik 
milyon manatla ifadә olunmuşdur. 

D. Elektrik enerjisi, qaz vә buxar istehsalı, bölüşdürülmәsi vә tәchizatı 

 
 

E. Su tәchizatı, tullantıların tәmizlәnmәsi vә emalı 

 
 

F. Tikinti 

G. Ticarәt, nәqliyyat vasitәlәrinin tәmiri 

 
 

H. Nәqliyyat vә anbar tәsәrrüfatı 

 
 

J. İnformasiya vә rabitә 

K. Maliyyә vә sığorta fәaliyyәti 

 
 

L. Daşınmaz әmlakla әlaqәdar әmәliyyatlar 

 
 

M. Peşә, elmi vә texniki fәaliyyәt 

N. İnzibati vә yardımçı xidmәtlәrin göstәrilmәsi 

 
 

O. Dövlәt idarәetmәsi vә müdafiә, sosial tәminat 

 
 

P. Tәhsil 

Q. Әhaliyә sәhiyyә vә sosial xidmәtlәrin göstәrilmәsi 

 
 

R. İstirahәt, әylәncә vә incәsәnәt sahәsindә fәaliyyәt 

 
 

S. Digәr sahәlәrdә xidmәtlәrin göstәrilmәsi 

İ. Turistlәrin yerlәşdirilmәsi vә ictimai iaşә 

 
 

Cәdvәl 1. İqtisadi fәaliyyәt sahәlәri üzrә ödәniş daxilolmaları, mln. manat17 

İqtisadi fәaliyyәt sahәsi 2025-ci il, II rüb 2024-ci il, II rüb Dәyişmә, %
Kәnd tәsәrrüfatı                    331.1                   252.5  31.1%
Mәdәnçıxarma sәnayesi                 2 091.1                1 600.3  30.7%
Emal sәnayesi                 2 624.1                2 291.4  14.5%
Elektrik enerjisi, qaz, buxar tәchizatı                    553.8                   695.0  -20.3%
Su tәchizatı                    130.1                   157.0  -17.1%
Tikinti                 3 609.9                3 105.2  16.3%
Topdan vә pәrakәndә ticarәt                 4 221.1                4 041.2  4.5%
Nәqliyyat vә anbar tәsәrrüfatı                 1 129.4                1 017.8  11.0%
Yaşayışın tәşkili vә ictimai iaşә                    234.1                   152.8  53.2%
İnformasiya vә rabitә                    813.0                   881.4  -7.8%
Maliyyә vә sığorta fәaliyyәti                 2 096.6                1 998.8  4.9%
Daşınmaz әmlak                    287.5                   261.6  9.9%
Peşә, elmi vә texniki fәaliyyәt                 1 353.4                1 293.1  4.7%
İnzibati vә yardımçı xidmәtlәr                    568.1                   456.0  24.6%
Dövlәt idarәetmәsi vә müdafiә                 7 352.3                7 382.8  -0.4%
Tәhsil                    309.3                   309.2  0.0%
Sәhiyyә vә sosial xidmәtlәr                    577.3                   182.2  216.8%
İstirahәt, әylәncә vә incәsәnәt                    173.0                   142.6  21.3%
Digәr sahәlәrdә xidmәtlәr                    286.1                   579.5  -50.6%
Bütün fәaliyyәt sahәlәri               28 866.7             26 913.2  7.3%

 

 

 
17 Fәaliyyәt sahәsi müәyyәnlәşdirilmәyәn benefisiarlar üzrә ödәnişlәr cәdvәldә әks olunmamışdır. 

